
Inspeksjonsrapport etter inspeksjon av etterdrift ved Ivahola 

avfallsplass - Kontrollnummer: 2020.403.I.FMVL  
 

Kontaktpersonar ved inspeksjonen: 

Frå verksemda: 

Inge Bent Arnestad  

 

Andre deltakarar frå verksemda:  

Janne Bareksten  

Frå Fylkesmannen i Vestland: 

Gøsta Hagenlund  

 

Andre deltakarar frå Fylkesmannen i Vestland: 

Kjell Kvingedal   

 

Resultat frå inspeksjonen 

Denne rapporten gjeld resultatet frå inspeksjon av etterdrift av Ivahola avfallsplass den 16. juni 

2020. Rapporten er å sjå på som endeleg dersom vi ikkje får tilbakemelding om faktiske feil innan 

to veker etter at rapporten er motteken. 

 

Fylkesmannen i Vestland avdekte 2 avvik og vi gav 1 merknad under inspeksjonen. 

 

Avvik: 

• Avfallsbasert masse er tilkøyrd og lagra ved deponiet utan avklaring med Fylkesmannen 

• Det er ikkje sendt inn dokumentasjon på at avsluttingstiltak er gjennomført 

 

Merknad: 

• Det står att nokre avsluttingstiltak 

 

Oppfølginga etter inspeksjonen er nærare omtalt på side 3 og framover. 

 

 

Elektronisk dokumentert godkjenning, utan underskrift 

 

Gøsta Hagenlund     Kjell Kvingedal 

kontrollør      miljødirektør 

 

  

 

 

Stad: Vår ref.(oppgi ved svar): 

Leikanger 19/7979 

Dato: Dykkar ref.: 

8.7.2020 Inge Bent Arnestad 

Kopi av rapporten skal sendast til: 

• Gloppen kommune 

 

 

 

 

1. Informasjon om den kontrollerte verksemda 

 

Ansvarleg eining 

Namn:  NoMil IKS 

Organisasjonsnr.: 877 554 392  Eigd av:  977 549 833 

 

Kontrollert eining 

Namn:  Etterdrift av Ivahola avfallsplass Anleggsnr.:  4650.0011.04 

Kommune:  Gloppen Fylke:  Vestland 

Anleggsaktivitet:  Nedlagt deponi  

Løyve gitt:  25.3.2015 Sist endra:   

 

 

2. Bakgrunn for inspeksjonen 

Inspeksjonen vart gjennomførd for å kontrollere om gjeldande krav som er fastsette i eller med 

heimel i forureiningslova, vert overhaldne. Inspeksjonen vart gjennomførd for å følgje opp 

melding om spesielle hendingar. Deponiet avslutta drifta i 2009. Avsluttingstiltak har vore 

gjennomført sidan 2010, og var langt på veg ferdig i 2012. NoMil IKS fekk løyve til avsluttingstiltak 

fram til august 2015, og det er sett nærare krav til etterdrift etter den tida. 

 

I 2019 fekk Fylkesmannen klage på at det var lagt avfallsbasert masse ved deponiområdet. 

Fylkesmannen har svart klagaren den 27. februar 2020, og har ved denne inspeksjonen 

kontrollert status for avslutting og etterdrift av deponiet. 

 

Tilsynet vart gjennomført i medhald av forureiningslova § 48. 

 

Inspeksjonstema

• Internkontroll 

• Utslepp til luft 

• Utslepp til vatn 

• Avfall    

 

Rapporten gjeld avvik og merknader som vart funne under inspeksjonen. Han gir ingen 

fullstendig tilstandsvurdering av miljøarbeidet eller miljøstatusen til verksemda. 

 

Definisjonar 

Avvik: Manglande etterleving av krav fastsette i eller med heimel i lov. 

 

Merknad: Eit tilhøve som tilsynsetatane meiner det er naudsynt å peike på for å ivareta ytre 

miljø, men som ikkje er omfatta av definisjonen for avvik. 

Andre tilhøve: Saker som kom fram under inspeksjonen og som det kan vere nyttig for 

verksemda og sakshandsamarar å kjenne til. Informasjon om verksemda og kommentarar til 

tema som vart tekne opp under inspeksjonen, men som ikkje vart klassifisert som avvik eller 

merknader, kan også inngå her. 

 

 

3. Oppfølging etter inspeksjonen 

NoMil IKS pliktar å rette opp avvika som er omtalte i denne rapporten så snart som råd. 

Fylkesmannen føreset at tilhøva vert retta opp slik at deponiet vert drive i samsvar med krav som 

er fastsette i eller med heimel i forureiningslova. . For at Fylkesmannen skal kunne avslutte saka, 

ber vi om at de innan 1. oktober 2020 sender ei skriftleg utgreiing som viser kva tiltak som er 

gjennomførde eller planlagde. Vi ber også om at de innan same dato sender inn ei kort utgreiing 

av korleis merknader er vurderte, eventuelt korleis dei vil verte følgde opp. 

 

Vi ber om at de stilar svarbrevet eller e-post fmvlpost@fylkesmannen.no. 

 

 

4. Varsel om gebyr  

Fylkesmannen varslar at vi vil vedta gebyr for den gjennomførde kontrollen. Gebyret skal dekkje 

kostnader med førebuing, gjennomføring og oppfølging av kontrollen. Gebyrsatsar for kontroll 

hjå verksemder er fastsett i forureiningsforskrifta § 39-7 og 39-8. Vi varslar difor at vi i samsvar 

med forvaltningslova § 16, reknar med å fastsette gebyrsats 5 for tilsyn som varar inntil ein dag. 

Dette betyr i så fall at NoMil skal betale 6 600 kroner i gebyr for kontrollen. 

 

De har høve til å kome med merknadar til dette varselet, jf. § 16 i forvaltningslova. Eventuelle 

merknader må sendast til Fylkesmannen i Vestland innan to veker etter at denne rapporten er 

motteken. 

 

Dersom det ikkje er merknader til det varsla gebyret vil vi be Miljødirektoratet krevje inn gebyret 

til statskassa. 

 

 

5. Innsyn  

Denne rapporten vil vere offentleg tilgjengeleg via postjournalen til Fylkesmannen i Vestland (jf. 

offentleglova). 

 

 

6. Avvik 

Vi fann følgjande avvik under inspeksjonen: 

 

Avvik 1 

Avfallsbasert masse er tilkøyrd til og lagra ved deponiet utan avklaring med Fylkesmannen. 

 

Avvik frå:  

Krav i løyve av 23.5.2015 Avslutting og etterdrift av Ivahola avfallsdeponi, Gloppen. 

 

Kommentarar til regelverket: 

mailto:fmvlpost@fylkesmannen.no

Punkt 4.2 omtalar at det øvste laget i toppdekke skal bestå av minimum 0,5 meter rein jord eller 

massar med tilstrekkeleg organisk innhald til at naturleg vegetasjon vert reetablert. Massane må 

tilfredsstille krav til mest følsam arealbruk. 

 

Punkt 4.2 og 5.1 omtalar ikkje at avfallsbasert masse som ikkje tilfredsstiller krav til mest følsam 

arealbruk kan nyttast i topplaget i etterdriftstida, eller i avsluttingstida etter 1. august 2015 (jf. 

punkt 1). I oversendingsbrevet er det gitt utfyllande informasjon om at eventuell ønskt bruk av 

anna enn reine massar i etterdriftstida (ev. avsluttingstiltak etter 1. august 2015) må avklarast av 

Fylkesmannen etter søknad. 

 

Avviket er basert på følgjande observasjonar: 

I 2018 og 2019 vart det tilkøyrd og lagra om lag 500 tonn kompostert masse i kvalitetsklasse 3. 

Det er også små innslag av plast. 

 

Vi vil også vise til svar på spørsmål i 2018, der vi skreiv til NoMil: 

 
 

Tilkøyrde massar tilfredsstiller ikkje krav til mest følsam arealbruk, og kan ikkje nyttast i 

vekstlaget. Verksemda har ikkje søkt om løyve til å kunne nytte avfallsmassane på staden. 

 

Avvik 2 

Det er ikkje sendt inn dokumentasjon på at avsluttingstiltak er gjennomført. 

 

Kommentar til regelverket:  

Punkt 4.7 set krav om at verksemda etter at avsluttingsfasen er ferdig, skal sende inn 

dokumentasjon til Fylkesmannen for godkjenning av avsluttingsfase. Avsluttingsfasen skal i 

samsvar med punkt 1 vere ferdig seinast 1. august 2015. 

 

Punkt 2.3 og internkontrollforskrifta § 5 punkt 6 krev at verksemd skal kartleggje farar og 

problem og på denne bakgrunnen vurdere risiko for miljøet. Der risiko vert vurdert som større 

enn verksemda sine akseptkriteriar, må det utarbeidast planar og tiltak for å redusere risikoen. 

Risikovurderinga må omtale alle aktivitetar som kan ha noko å seie for det ytre miljøet.  

Punkt 7 i forskrifta krev at verksemd må setje i verk rutinar for å avdekke, rette opp og førebyggje 

brot på krav fastsett i eller i medhald av forureiningsregelverket. Dersom brot på lovverket eller 

eigne rutinar skjer, skal ein ha eit skriftleg (eller elektronisk) system for å kunne registrere, rette 

opp og førebyggje nye avvik. 

Avviket er basert på følgande observasjonar: 

Fylkesmannen har ikkje motteke dokumentasjon som omtalt i kravdokumentet punkt 4.7. Det 

ligg såleis heller ikkje føre dokumentasjon på at tilkøyrd avfallsmasse er vurdert i samsvar med 

internkontrollkrav eller krav i vårt vedtak frå 25. mars 2015. 

 

 

7. Merknader 

Vi gav følgjande merknad under inspeksjonen: 

 

Merknad 1 

Det står att nokre avsluttingstiltak 

 

Kommentar 

Drift av gassanlegget 

Det var ikkje drift av gassanlegget den 17. juni 2020. Verksemda opplyser at dei arbeider med å 

setje anlegget i drift, og at det kan skje i nær framtid. Vi viser også til punkt 5.4 i kravdokumentet 

om føringar for når eit gassanlegg kan driftast optimalt og når det kan vere tilstrekkeleg med 

andre teknikkar for å redusere metanutslepp. 

 

Stabilisering av sideskråning 

Sideskråning i nordaustdelen av deponiet er dels avslutta med steinmur, dels med bratt skråning. 

Det er observert synleg avfall. Skråninga er brattare enn det som er føresett i punkt 4.1 i 

kravdokumentet. NoMil må vurdere om skråninga kan sikrast med mindre fall eller med 

framhald av steinmuren. 

 

Etablering eller forsterking av oksidasjonslaget i sideskråning mot vegen nord for arealet med 

deponert avfall 

Avsluttingsskråninga frå arealet med deponert avfall og mot vegen i nord er særleg utsett for 

metanutslepp. Etter våre observasjonar den 17. juni 2020 kan skråninga med fordel verte dekt til 

med eit forsterka oksidasjonslag før ny jord/rein masse vert lagt på til slutt. 

 

Dersom NoMil vurderer å nytte avfallsbasert masse som eventuelt oksidasjonslag, må de søkje 

Fylkesmannen om løyve, jf. også tidlegare orientering i vår utsending 25. mars 2015 (s. 2 i 

oversendingsbrevet). 

 

Etablering av fastmerke utanfor areal med deponert avfall 

Det er utfordring med å etablere GPS-basert fastmerke og NoMil har så langt ikkje kontroll på 

eventuelle setningar avfallsdeponiet. Verksemda opplyste under kontrollen at dei vil setje ned 

fastmerke utanfor areal med deponert avfall for å kunne dokumentere eventuelle setningar og 

som grunnlag for eventuelle overflatetiltak. 

 

Merknad 2 

Tre som er i ferd med å etablere seg i randsona – mellom anna i sideskråninga mot nord må 

fjernast før røtene vert for store. 

 

Kommentar 

Punkt 3.2 krev at tre med potensial for djupe røter må fjernast før dei kan nå under toppdekke 

inntil etterdriftstida er over. Det var i ferd med å etablere seg tre som kan få kontakt med 

deponert avfall. 

Tilleggskommentar 

Trerøter som kan nå ned mot deponert avfall kan vise seg å verke som ein kanal for at lettare 

gassar unnvik til luft utanom gassanlegget eller oksidasjonslaget. 

 

 

8. Andre forhold 

Arealet der det er deponert avfall vert slege om våren med beitepussar 

Arealet vert slege med beitepussar for å tilfredsstille punkt 3.2 i kravdokumentet. Tiltaket er 

effektivt for å halde arealet fritt for tre med djupe røter. Arealet vert ikkje nytta til grashausting, 

og trefritt område vil dermed ha ein funksjon som slåtteng / beitemark. "Slåtteng" er ein eigen 

naturtype med potensial for rikt biologisk mangfald. 

 

Beitepussar eller slåmaskin er gode tiltak for å halde deponiarealet trefritt, og som grunnlag for 

rikt biologisk mangfald på arealet.  

 

Med erfaring frå miljøvernforvaltninga sitt arbeid med biologisk mangfald og slåttenger, vil vi 

kome med følgande råd: Optimalt tidsrom for å halde open eng der det ikkje skal haustast til fôr, 

vil til vanleg vere august/september. Vi ber om at NoMil vurderer å endre tidspunktet på året for å 

slå grasveksten til seinare på året. Optimal drift av "slåtteng" har også nokre andre føresetnader. 

NoMil kan vurdere etter eige ønskje å rådføre seg med ekspertise på drift av slåtteng. 

 

Dersom arealet er ønskt tilrettelagt og brukt til vanleg grasdyrking eller beite, kan det nyttast til 

slikt føremål jf. omtale i vårt skriv frå 2015. 

 

 

9. Dokumentunderlag 

Lovgrunnlaget for inspeksjonen var: 

 

• Krav til avslutting og etterdrift, dokument dagsett 25. mars 2015 

• Forureiningslova 

• Internkontrollforskrifta 

 

 


